
RAPPORT TAL-KUMMISSJONI LILL-PARLAMENT EWROPEW U
LILL-KUNSILL

dwar I-implimentazzjoni tar-Regolament (KE) Nru 1007/2009, kif emendat
bir-Regolament (UE) 2015/1775, dwar il-Kummer¢ tal-Prodotti mill-Foki

1. Introduzzjoni
Ir-regim tal-UE dwar il-foki

Ir-Regolament (KE) Nru 1007/2009* tal-Parlament Ewropew u tal-Kunsill dwar il-kummeré
tal-prodotti mill-foki (ir-Regolament) jipprojbixxi li I-prodotti mill-foki jitqieghdu fis-suq tal-
UE.

ll-projbizzjoni tal-kummer¢ tapplika ghall-prodotti mill-foki li jigu prodotti fl-UE u ghall-
prodotti mill-foki 1i jigu importati. Ir-Regolament gie emendat bir-Regolament (UE)
2015/1775% biex jirrifletti l-eziti tas-sentenzi tal-Organizzazzjoni Dinjija tal-Kummer¢ fil-
kawza dwar il-prodotti tal-KE li gejjin mill-foki®. B’rizultat ta’ dan, ir-regim kurrenti tal-UE
dwar il-foki jipprevedi zewg eccezzjonijiet ghall-projbizzjoni:

1) Huwa jippermetti t-tqeghid fis-suq ta’ prodotti mill-foki meta dawn il-prodotti jkunu
gejjin mill-kac¢ca li tkun saret mill-komunita Inuit jew minn komunitajiet indigeni ohrajn,
dment li jigu ssodisfati l-kundizzjonijiet specifici stabbiliti fl-Artikolu 3(1) tar-
Regolament, kif emendat.

L-Artikolu 3(1a) tal-istess Regolament, kif emendat, jistipula wkoll li, fiz-zmien meta
jitqieghed fis-suq tal-UE, prodott mill-foki ghandu jkun akkumpanjat minn dokument li
jiddikjara I-konformitd mal-kundizzjonijiet stabbiliti biex jinkiseb benefic¢ju mill-
“eccezzjoni tal-Inuit u ta’ komunitajiet indigeni ohra”. Id-dokument ta’ attestazzjoni
ghandu jinhareg minn korp rikonoxxut ghal dak il-ghan mill-Kummissjoni Ewropea,
skont I-Artikolu 3 tar-Regolament ta’ Implimentazzjoni tal-Kummissjoni (UE)
2015/1850* (ir-Regolament ta’ Implimentazzjoni).

2) Dan jippermetti wkoll 1i jigu importati prodotti mill-foki meta dawn ikunu ta’ natura
okkazjonali u jkunu jikkonsistu esklussivament minn oggetti ghall-uzu personali tal-
vjaggaturi jew tal-familji taghhom (Artikolu 3(2) tar-Regolament, kif emendat).

L-obbligi ta’ rapportar skont ir-Regolament (KE) Nru 1007/2009, kif emendat

L-Artikolu 7 tar-Regolament, kif emendat, jistipula li I-Istati Membri ghandhom jipprezentaw
lill-Kummissjoni, sal-31 ta’ Dicembru 2018 u kull 4 snin wara dan, rapport li jiddeskrivi fil-
gosor l-azzjonijiet li jkunu ttiehdu ghall-implimentazzjoni ta’ dan ir-Regolament. Imbaghad,
il-Kummissjoni ghandha tipprezenta lill-Parlament Ewropew u lill-Kunsill rapport dwar I-
implimentazzjoni tar-Regolament fi zmien 12-il xahar mit-tmiem ta’ kull perjodu ta’

rapportar. Fir-rapport taghha, il-Kummissjoni ghandha tivvaluta 1-funzjonament, I-effettivita u
I-impatt tar-Regolament fl-ilhuq tal-objettiv tieghu. Ir-rapport ghandu jivvaluta wkoll 1-impatt
fuq I-izvilupp so¢joekonomiku tal-Inuit jew ta’ komunitajiet indigeni ohra®.

L-ewwel Rapport tal-Kummissjoni dwar I-implimentazzjoni tar-Regolament, li jkopri I-
perjodu mit-18 ta’ Ottubru 2015 (data tal-applikazzjoni tar-Regolament (UE) 2015/1775) sal-
31 ta’ Dicembru 2018, gie adottat fl-10 ta’ Jannar 2020°.

Dan ir-rapport ikopri I-perjodu mill-1 ta’ Jannar 2019 sal-31 ta’ Dicembru 2022. Huwa bbazat
fuqg il-kontribuzzjonijiet ricevuti mill-Istati Membri tal-UE, mir-Renju Unit, u mit-tliet korpi
rikonoxxuti fil-Kanada u fi Greenland.

2. Sfond

FI-1983, b’reazzjoni ghal thassib generali dwar il-qtil annwali ta’ certi frieh tal-foki, I-UE
adottat id-Direttiva tal-Kunsill 83/129/KEE’ biex tipprojbixxi I-importazzjoni fl-UE ta’
prodotti minn zewg specijiet tal-frich tal-foki, foki tat-tip “Harp” (“whitecoat”) u foki tat-tip
“Hooded” (“blue-back™). Inizjalment din applikat sal-1 ta’ Ottubru 1985. Il-validita taghha
giet estiza ghall-ewwel darba sal-1 ta’ Ottubru 1989, u mbaghad b’mod indefinit permezz tad-
Direttiva tal-Kunsill 89/370/KEES.

ll-foki jigu kkac¢jati fI-UE u lil hinn minnha u jintuzaw biex jinkisbu prodotti differenti bhal
kapsuli tal-omega-3 u lbies li jinkorpora u glud tal-foki pprocessati. I¢-Cittadini u 1-
konsumaturi esprimew thassib dwar il-prezenza possibbli fis-suq ta’ prodotti mill-foki
miksuba minn annimali li jinqatlu u jitqaxxru b’mod li jikkawza t-tbatija. B’reazzjoni ghal
dan, diversi Stati Membri adottaw legizlazzjoni li tirregola 1-kummer¢ tal-prodotti mill-foki
billi jipprojbixxu I-importazzjoni u I-produzzjoni ta’ tali prodotti, filwaqt li ma tqieghdet 1-
ebda restrizzjoni fuq il-kummer¢ ta’ dawn il-prodotti fi Stati Membri ohra. Dawk id-differenzi
affettwaw b’mod negattiv 1-operat tas-suq intern u kienu jikkostitwixxu ostakli ghall-
kummer¢. Ghalhekk, 1-UE adottat ir-Regolament (KE) Nru 1007/2009 tal-Parlament
Ewropew u tal-Kunsill (ir-Regolament), li introduca projbizzjoni fuq it-tqeghid fis-suq tal-UE
ta’ prodotti mill-foki.

Fl-istess hin, 1-UE giet imhegga minn gvernijiet u minn organizzazzjonijiet barra mill-UE li
jirrapprezentaw lill-popli Inuit u indigeni, biex tirrikonoxxi li I-kacca ghall-foki kienet parti
integrali mis-soc¢joekonomija, in-nutrizzjoni, il-kultura u I-identita ta' dawn il-komunitajiet, u
b’hekk tikkontribwixxi ghas-sussistenza u l-izvilupp taghhom, li ma ghandhomx jigu
affettwati b’mod negattiv, f’konformita mad-Dikjarazzjoni tan-Nazzjonijiet Uniti dwar id-
Drittijiet tal-Popli Indigeni tal-2007. Huma ddikjaraw |i I-kacca ghall-foki 1i ssir b’mod
tradizzjonali mill-komunita Inuit u minn komunitajiet indigeni ohra ma qajmitx I-istess
thassib morali pubbliku bhal dik li ssir primarjament ghal ragunijiet kummercjali. Ghalhekk,
bhala ec¢cezzjoni, ir-Regolament ippermetta li fis-suq jitqieghdu prodotti mill-foki li rrizultaw
minn kacca li kienet issir tradizzjonalment mill-komunita Inuit jew minn komunitajiet
indigeni ohra, dment li t-trattament xieraq tal-annimali jitgies kif xieraq u t-tbatija titnaqqgas sa
fejn hu possibbli. L-e¢cezzjoni kienet limitata ghall-kacca li tikkontribwixxi ghas-sussistenza
ta’ dawk il-komunitajiet.

5 Ara I-Premessa 8 tar-Regolament (UE) Nru 2015/1775

Ir-Regolament tal-2009 ippermetta wkoll, bhala e¢¢ezzjoni, li fis-suq jitqieghdu prodotti mill-
foki meta I-kacca ssir ghall-ghan uniku 1i r-rizorsi tal-bahar jigu gestiti b’mod sostenibbli.
Ippermetta wkoll I-importazzjoni ta’ prodotti mill-foki ta’ natura okkazjonali u li jikkonsistu
esklussivament minn oggetti ghall-uzu personali tal-vjaggaturi jew tal-familji taghhom.

FI-2010, il-Kanada u n-Norvegja nedew proceduri ghas-soluzzjoni tat-tilwim fl-
Organizzazzjoni Dinjija tal-Kummer¢ (WTO) kontra r-Regolament u r-Regolament ta’
Implimentazzjoni (UE) 737/2010 inizjali tieghu. FI-2013, id-WTO kkonkludiet 1i, billi ¢erti
prodotti mill-foki jithallew jidhlu fis-suq tal-UE permezz tal-eccezzjonijiet ghall-komunita
Inuit u ghall-gestjoni tar-rizorsi tal-bahar, ir-regim tal-UE dwar il-foki kien ged jipproduci
impatt detrimentali fug I-opportunitajiet kompetittivi tal-prodotti Kanadizi u Norvegizi fir-
rigward ta’ prodotti importati minn Greenland u ta’ prodotti domesti¢i tal-UE. Fil-fatt, dak iz-
zmien, Greenland biss kienet applikat uffi¢jalment ghar-rikonoxximent ta’ korp ta’
attestazzjoni.

Sabiex iggib ir-regim taghha konformi mad-decizjonijiet tad-WTO, I-UE adottat ir-
Regolament (UE) Nru 2015/1775, li mmodifika r-regim tal-UE dwar il-foki billi nehha I-
eccezzjoni ghall-gestjoni tar-rizorsi tal-bahar. It-tnehhija ta’ dik 1-ec¢¢ezzjoni kienet minghajr
pregudizzju ghad-dritt tal-Istati Membri li jkomplu jirregolaw il-ka¢¢a 1i ssir bil-ghan 1i r-
rizorsi tal-bahar taghhom jigu gestiti b’mod sostenibbli. Madankollu, din impediet lil dawn 1-
Istati Membri milli jippermettu li fis-suqg tal-UE jitqieghdu prodotti derivati minn tali kacca,
sakemm dawn ma jaqghux taht I-ecCezzjoni tal-komunita “Inuit jew ta’ komunitajiet indigeni
ohra”, li baqghet fis-sehh. Ir-Regolament emendat sahhah ukoll il-koerenza mal-objettiv tar-
Regolament billi zied b’mod esplic¢itu 1-kunsiderazzjonijiet tat-trattament xieraq tal-annimali
bhala kundizzjoni ghall-uzu tal-e¢¢ezzjoni tal-komunita “Inuit jew ta’ komunitajiet indigeni
ohra”.

Sabiex tigi zgurata implimentazzjoni uniformi tar-Regolament, il-Kummissjoni adottat ir-
Regolament ta’ Implimentazzjoni, li 1) jispecifika r-rekwiziti ghall-importazzjoni tal-prodotti
mill-foki ghall-uzu personali tal-vjaggaturi jew tal-familji taghhom; ii) jelenka 1-kriterji ghar-
rikonoxximent tal-korpi responsabbli ghall-hrug ta’ dokumenti li jiddikjaraw il-konformita
ir-rwol tal-awtoritajiet kompetenti tal-Istati Membri ghall-kontroll tad-dokumenti ta’
attestazzjoni u r-registrazzjoni tad-data inkluza fihom.

Skont I-Artikolu 3(1) tar-Regolament, kif emendat, il-prodotti mill-foki li jitgieghdu fis-suq
tal-UE skont I-ec¢ezzjoni tal-komunita “Inuit jew ta’ komunitajiet indigeni ohra” jridu jkunu
akkumpanjati minn dokument ta’ attestazzjoni li jinhareg minn korp rikonoxxut ghal dak il-
ghan mill-Kummissjoni Ewropea, f’konfirmita mal-Artikolu 3 tar-Regolament ta’
Implimentazzjoni tal-Kummissjoni (UE) 2015/1850 (ir-Regolament ta’ Implimentazzjoni).

S’issa, il-Kummissjoni Ewropea rrikonoxxiet tliet korpi:

- Id-Dipartiment tas-Sajd, il-Kaé¢a u l-Agrikoltura ta’ Greenland® (issa msejjah id-
Dipartiment tas-Sajd u I-Kacca)

- 1I-Gvern ta’ Nunavut (il-Kanada)*®

- 1l-Gvern tat-Territorji tal-Majjistral tal-Kanada'?

® https://eur-lex.europa.eu/legal-content/MT/TXT/?uri=CELEX%3A32015D1027(02)

3. Rapporti tal-Istati Membri tal-UE

Is-27 Stat Membru tal-UE ntalbu jipprovdu r-rapporti nazzjonali taghhom lill-Kummissjoni
billi jwiegbu kwestjonarju. L-Istati Membri kollha tal-UE hlief tlieta (Franza, il-Gre¢ja u
Malta) ipprovdew ir-rapport nazzjonali taghhom. Ir-referenza ulterjuri ghal “I-Istati Membri
kollha” ghandha ghalhekk tinftichem bhala “I-Istati Membri kollha minbarra tlieta li ma
pprovdewx ir-rapport taghhom”. Din it-tagsima tigbor fil-qosor il-kontribuzzjonijiet ricevuti.

a) Awtoritajiet kompetenti

F’konformita mal-Artikolu 6(1) tar-Regolament ta’ Implimentazzjoni tal-Kummissjoni, kull
Stat Membru ghandu jahtar awtorita kompetenti wahda jew aktar responsabbli biex, fuq talba
tal-awtoritajiet doganali, (a) tivverifika d-dokumenti ta’ attestazzjoni fir-rigward ta’ prodotti
mill-foki importati; (b) tikkontrolla I-hrug tad-dokumenti ta’ attestazzjoni minn korpi
rikonoxxuti stabbiliti u attivi f’dak 1-Istat Membru, u (c) izzomm kopja tad-dokumenti ta’
attestazzjoni mahruga ghall-prodotti mill-foki 1i joriginaw mill-kacca ghall-foki f’dak 1-Istat
Membrlél. [I-Kummissjoni ghamlet il-lista tal-awtoritajiet kompetenti mahtura fuq is-Sit web
taghha®?.

Minkejja 1i s’issa 1-ebda korp, stabbilit u attiv fl-UE, ma gie rikonoxxut uffi¢jalment ghall-
hrug ta’ dokumenti ta’ attestazzjoni, xi Stati Membri ghandhom popli li jissodisfaw id-
definizzjoni ta’ komunita “Inuit jew ta’ komunitajiet indigeni ohra” u ghalhekk jithallew
jikkaccjaw ghall-foki ghas-sussistenza taghhom u jqieghdu prodotti mill-foki fis-suq tal-UE.
Dawk [-Istati Membri jistghu japplikaw biex wiehed mill-korpi taghhom ikun rikonoxxut
uffi¢jalment ghall-hrug ta’ dokumenti ta’ attestazzjoni. F’dak il-kaz, 1-Artikolu 6(1)(b) u (c)
tar-Regolament ta’ Implimentazzjoni jkun rilevanti.

b) L-e¢cezzjoni tal-komunita “Inuit jew ta’ komunitajiet indigeni ohra”

Id-Danimarka u I-Estonja kienu l-uni¢i Stati Membri li rrapportaw 1i 1-prodotti mill-foki
tqieghdu fis-suq taghhom, abbazi tal-kundizzjonijiet stabbiliti fl-eccezzjoni tal-komunita
“Inuit jew ta’ komunitajiet indigeni ohra”. Id-dwana Daniza rregistrat importazzjonijiet ta’
prodotti mill-foki minn Greenland ghal valur totali ta’ DDK 8 347 944 (= EUR 1 122 337 bir-
rata tal-kambju tas-17.01.2023) u volum totali ta’ 32 109 kg, meta mgabbla mal-10 502 kg
irrapportati ghall-perjodu precedenti, li koprew tliet snin minflok erbgha. Ghall-ewwel darba,
I-Estonja rrapportat I-importazzjonijiet ta’ prodotti mill-foki minn Greenland ghal valur totali
ta” EUR 1 555,67 u volum totali ta’ 34,16 kg. ll-prodotti importati mid-Danimarka u mill-
Estonja kienu jinkludu I-aktar glud tal-foki kkonfiskati jew ippreparati, izda wkoll oggetti ta’
Ibies, accessorji tal-hwejjeg u oggetti ohra tal-gilda tal-foki, bhal zraben u buz mill-gilda tal-
foki.

c¢) E¢cezzjoni ghall-uzu personali tal-vjaggaturi jew tal-familji taghhom

L-ebda wahda mill-awtoritajiet kompetenti tal-Istati Membri ma giet innotifikata mill-
awtoritajiet doganali taghha dwar kwistjoni possibbli bl-importazzjoni okkazjonali ta’
prodotti mill-foki ghall-uzu personali mill-vjaggaturi jew mill-familji taghhom.

d) Processar attiv

12 https://environment.ec.europa.eu/topics/nature-and-biodiversity/trade-seal-products_en



L-importazzjoni ta’ prodotti mill-foki ghall-ipprocessar u 1-esportazzjoni mill-gdid tal-oggetti
pprocessati ma hijiex ipprojbita skont ir-Regolament. Fl-Estonja, glud tal-foki ikkunzati (2
405 bicca f1-2019; 1 682 f1-2020; 2 030 fI-2021 u 1 875 fl-2022) gew importati mill-Kanada u
min-Norvegja ghal ipprocessar attiv minn manifattur taz-zraben li mbaghad rega’ esporta 1-
oggetti pprocessati kollha.

e) Pieni u infurzar

L-Istati Membri kollha rrapportaw li ghandhom regoli fis-sehh dwar il-penali applikabbli
ghall-ksur tad-dispozizzjonijiet tar-Regolament. Dawn ivarjaw minn multi, konfiska u gerda
tal-oggetti (fl-Istati Membri kollha), ghal prigunerija (£ Cipru, fid-Danimarka, fil-Latvja u fin-
Netherlands). L-ebda Stat Membru ma impona tali penali matul il-perjodu ta’ referenza.

I¢-cart ta’ hawn taht turi l-ammonti massimi stabbiliti ghall-multi fit-18-il Stat Membru i
kkomunika din l-informazzjoni. Fi tmienja minnhom, l-ammonti ghall-multi jvarjaw skont
jekk ir-reat ikunx twettaq minn persuna fizika jew minn persuna guridika. Fid-Danimarka u
fil-Finlandja, I-ammont massimu ghall-multi ma huwiex stipulat fil-legizlazzjoni nazzjonali.
Dan ikollu jigi stmat mill-awtoritajiet kompetenti f’kaz ta’ ksur tar-Regolament.

Zewg importazzjonijiet ta’ prodotti mill-foki twaqqfu mid-dwana Belgjana. L-ewwel kaz kien
pakkett li wasal bil-posta mill-Istati Uniti b’suppliment tad-dieta li kien fih estratt tat-tirojde
tal-foki (kapsuli tal-omega-3). It-tieni kaz kien kranju ta’ foka li ghalih ma gewx ipprovduti d-
dokumenti mehtiega. Id-dwana Zvediza wettqet kwazi 4 000 kontroll tad-dokumenti tad-
dikjarazzjonijiet tal-importazzjoni. Sebgha minnhom kienu allegatament ikopru prodotti mill-
foki izda fil-fatt intuzaw kodi¢ijiet ta’ nomenklatura maghquda®® hziena. Dawn id-
dikjarazzjonijiet gew ikkoreguti mid-dwana Zvediza.

Informazzjoni permezz ta’ kodici QR
joni p

Biex jigi zgurat il-funzjonament Xieraq tal-e¢¢ezzjoni tal-“Inuit jew ta’ komunitajiet indigeni
ohra” u biex tittejjeb I-informazzjoni dwar ir-regim tal-UE dwar il-foki, il-korpi rikonoxxuti
jistghu jpoggu tikketta tal-kodi¢i QR fuq il-prodotti mill-foki li jiccertifikaw. Dan il-kodici
QR huwa marbut ma’ pagna web'* li tipprovdi informazzjoni dwar ir-regim tal-UE dwar il-
foki.

Hmistax-il Stat Membru (il-Belgju, il-Kroazja, ir-Repubblika Ceka, id-Danimarka, I-Estonja,
il-Finlandja, I-Irlanda, il-Latvja, il-Litwanja, il-Polonja, il-Portugall, ir-Rumanija, is-
Slovakkja, is-Slovenja u I-Izvezja) irrapportaw li huma konxji tal-ezistenza ta’ dan il-kodici
QR, u l-ebda wiehed mill-Istati Membri ma gie kkuntattjat mill-awtoritajiet doganali tieghu
jew minn korpi ta’ infurzar ohrajn ghal parir fir-rigward tal-kodic¢i QR.

g) ll-kacea ghall-foki fl-UE

Il-popolazzjonijiet tal-foki fl-UE huma kkoncentrati prin¢ipalment fil-Bahar Baltiku. Skont
valutazzjoni olistika tal-istat tal-Bahar Baltiku'® mill-Kummissjoni ghall-Harsien tal-Ambjent
Marin fil-Bahar Baltiku, maghrufa wkoll bhala HELCOM, tliet specijiet ta’ foki huma
residenti fil-Bahar Baltiku. Il-foka griza tinsab fir-regjun kollu, filwaqt li 1-foka tal-anelli tal-
Baltiku hija ristretta ghall-Bahar Baltiku tal-Lvant u tat-Tramuntana, u I-foka komuni ghall-
Bahar Baltiku tal-Lbi¢ u Kattegat.

Id-Direttiva dwar il-Habitats'® ghandha 1-ghan 1i tikkontribwixxi ghall-izgurar tal-
bijodiversita permezz tal-konservazzjoni tal-habitats naturali u tal-fawna u I-flora selvagga fl-
UE. L-Anness II taghha, li jelenka I-ispecijiet 1i jehtiegu d-dezinjazzjoni u l-gestjoni ta’ Zoni
specjali ta’ konservazzjoni, jinkludi:

- Halichoerus grypus (foka griza)

- Monachus monachus (bumerin)

- Phoca/Pusa hispida botnica (foka tal-anelli tal-Baltiku)

- Phoca/Pusa hispida saimensis (foka tal-anelli ta’ Saimaa)
- Phoca vitulina (foka komuni)

[I-bumerin u I-foka tal-anelli ta’ Saimaa huma specijiet ta’ prijorita u ghalhekk huma elenkati
wkoll fl-Anness IV tad-Direttiva dwar il-Habitats, li jfisser i 1-Istati Membri jridu jiehdu 1-
mizuri mehtiega biex jistabbilixxu sistema ta’ protezzjoni stretta ghal dawn I-ispecijiet. It-tliet
specijiet 1-ohra (il-foka griza, il-foka tal-anelli tal-Baltiku u I-foka komuni) huma elenkati
wkoll fl-Anness V, i jfisser li |-Istati Membri ghandhom jiehdu mizuri biex jizguraw li t-tehid

13 https://eur-lex.europa.eu/legal-content/MT/TXT/PDF/?2uri=0J:L:2022:282:FUL L &from=MT
14 https://environment.ec.europa.eu/topics/nature-and-biodiversity/trade-seal-products_en

15 http://stateofthebalticsea.helcom.fi/biodiversity-and-its-status/marine-mammals/

18 https://eur-lex.europa.eu/legal-content/MT/TXT/?uri=CELEX%3A019921.0043-20130701



taghhom fis-selvagg kif ukoll I-isfruttament taghhom ikunu kompatibbli mal-fatt li jinzammu
fi stat ta’ konservazzjoni favorevoli.

Matul il-perjodu ta’ rapportar, peress li t-tnehhija tal-ec¢ezzjoni tal-“gestjoni sostenibbli tar-
rizorsi tal-bahar” mir-Regolament inizjali kienet minghajr pregudizzju ghad-dritt tal-Istati
Membri li jkomplu jirregolaw il-kacca mwettqa ghal dak il-ghan, il-foki tal-anelli, il-foki
komuni u I-foki grizi gew ikkaccjati fit-territorju tad-Danimarka, tal-Estonja, tal-Finlandja u
tal-Izvezja. Fir-rapport taghhom, dawn 1-erba’ Stati Membri ddeskrivew fil-qosor I-iskop tal-
kacca, il-kundizzjonijiet li bihom saret, il-metodu li gie applikat, kif it-trattament xieraq tal-
annimali tgies kif xieraq, u l-impatt ta’ din il-kacca fuq il-popolazzjoni tal-foki, fuq I-
ekosistemi u fuq l-attivitajiet tal-bniedem. It-test ta’ hawn taht juri 1-opinjonijiet espressi fl-
erba’ rapporti nazzjonali.

Fid-Danimarka, ma hemm l-ebda stagun tal-kacca jew kwota ghall-foki. L-isparar fuq il-foki
jista’ jkun awtorizzat biss permezz ta’ deroga, f’ragg ta’ 100 metru mill-irkaptu tas-sajd u
barra mill-perjodi ta’ tnissil u ta’ hrif, ghall-evitar ta’ hsara serja lis-sajd. Barra minn hekk, ma
huwiex permess I-isparar fuq il-foki grizi fi hdan is-siti ta’ Natura 2000 iddezinjati ghal dik 1-
ispeci. Mill-2018, inghataw ukoll derogi ghall-isparar fuq il-foki fi xmajjar, b’impatt pozittiv
fuqg l-istokkijiet ghar-riproduzzjoni ta’ popolazzjonijiet ta’ hut taht pressjoni. L-isparar waqt
id-deroga huwa soggett ghall-uzu ta’ azzarin ta’ kalibru approvat, filwaqt li wiched ghandu
jghaddi minn test specifiku tal-azzarini u jkollu licenzja Daniza ghall-kacc¢a. Il-kac¢atur huwa
mheggeg jimmira lejn ir-ras ghal qtil immedjat. F’Bornholm, jista’ jsir sparar fuq il-foki grizi
matul is-sena kollha, peress li ma hemm l-ebda post ghat-tnissil f’dik iz-zona. II-
popolazzjonijiet tal-foki huma mmonitorjati fid-Danimarka b’ghadd annwali. Id-Danimarka
rrapportat li I-ghadd ta’ foki li sar sparar fughom waqt id-deroga matul il-perjodu ta’ rapportar
(134 Foka komuni u 9 Foki grizi) ma kellu I-ebda impatt sinifikanti fug id-dags tal-
popolazzjoni.

FI-Estonja, il-foki jistghu jigu kkacc¢jati biex jigu zgurati gestjoni sostenibbli tar-rizorsi tal-
bahar u s-sussistenza tal-kaccaturi u tal-familji mill-komunitajiet lokali tal-gzejjer zghar tal-
Estonja, biex il-wirt kulturali u t-tradizzjonijiet taghhom jinzammu hajjin. Il-kacca ghall-foki
hija regolata strettament u t-trattament xieraq tal-annimali huwa kkunsidrat bis-shih. Il-kacc¢a
ghall-foki tista’ ssir biss f’Zoni dezinjati, matul l-istagun tal-kacc¢a, u l-kaccaturi jridu jkunu
ghaddew minn test tal-isparar u jridu juzaw armi u munizzjon specifici. Abbazi tal-ahhar
rapport ta’ monitoragg tal-Estonja, |-ghadd ta’ Foki grizi fl-ilmijiet tal-Estonja qed jizdied, u
|-akbar ghadd ta’ Foki grizi fl-ahhar 20 sena nghadd fil-Bahar Baltiku f1-2021. L-Estonja
rrapportat 1i kacca fuq skala zghira, limitata ghal kwota annwali ta’ 1 % tal-popolazzjoni tal-
foki, li kienet tirrapprezenta 55 individwu fis-sena matul il-perjodu ta’ rapportar, hija
mehtiega biex titnaqqgas il-hsara lis-sajd, izda ma hijiex permessa fiz-zoni ta’ protezzjoni
spec¢jali maghzula ghall-Foki grizi.

Fil-Finlandja, il-kacca ghall-foki titwettaq ghall-gestjoni sostenibbli tar-rizorsi tal-bahar, biex
tigi evitata hsara lis-sajd kummercjali. Il-kwoti tal-kacca huma stabbiliti ghall-Foki grizi u
ghall-Foki tal-anelli. Matul il-perjodu ta’ rapportar, il-kwota tal-kacca ghall-Foki grizi fil-
Finlandja kontinentali kienet ta’ 1 050 individwu fis-sena. |l-kwota medja tal-kacca ghall-
Foki tal-anelli fiz-zona tal-Bajja tal-Botnja matul I-istess perjodu kienet ta’ 335 individwu fis-
sena, filwaqt li I-kwota medja tal-ka¢¢a ghall-foki grizi fil-Gzejjer Aland, regjun awtonomu
tal-Finlandja, kienet ta’ 480 individwu fis-sena. Il-kacc¢a ghall-foki hija soggetta wkoll ghal
stagun tal-kacca, ghal karatteristi¢i teknic¢i specifici ghall-armi tan-nar u ghall-munizzjon, u li
persuna tghaddi minn ezami b’kors precedenti dwar 1-etika tal-kacca biex tapplika metodu ta’
qtil li jikkawza mewta immedjata. Ma hija permessa l-ebda kac¢ca fuq il-popolazzjonijiet ta’



foki mhedda (ez. il-Foki tal-anelli fil-Golf tal-Finlandja u fil-Bahar tal-Arcipelagu). II-
Finlandja rrapportat li z-zieda annwali stmata tal-popolazzjoni tal-foki hija oghla mill-ghadd
ta’ foki kkac¢jati, u li hemm evidenza li 1-foki jieklu |-hut mill-irkaptu tas-sajd sakemm dan I-
irkaptu ma jkunx rezistenti ghall-foki. Madankollu, nases, xbieki fykes (xbieki tas-sajd
fforma ta’ borza twila li tinzamm miftuha bi ¢rieki) jew irkaptu simili biss jista’ jkun
maghmul parzjalment rezistenti ghall-foki, filwaqt li jinzamm sajd kummercjali vijabbli.
ll-foki jieklu minn 3 sa 5 kilos ta’ hut kuljum, li jista’ jipperikola l-ispecijiet tal-hut jew il-
popolazzjonijiet protetti mil-legizlazzjoni tal-UE jew dik nazzjonali. Is-sajd rikreattiv u
kummer¢jali bl-ghezula naqas bi 30 sa 40 % matul |-ahhar decennji fl-ar¢ipelagu ta’ barra u
sahansitra waqaf kompletament f’Certi zoni minhabba 1-predazzjoni tal-foki. L-effett pozittiv
ta’ kacca qrib l-irkaptu tas-sajd huwa biss temporanju peress li jitfaccaw foki godda fi ftit
jiem jew anke sighat. Ghalhekk, il-kacc¢a ghall-foki ma tistax titqies bhala I-uniku mod biex
jittaffew il-problemi kkawzati mill-foki.

Il-gestjoni tal-organizmi selvaggi tal-Izvezja tinkludi I-kacca bil-licenzja tal-Foki grizi mill-
2020 u tal-Foki komuni mill-2022, u I-“kacca protettiva” tal-Foki tal-anelli. ll-kacca
protettiva hija permessa u regolata b’mod strett f"zoni fejn il-popolazzjoni tal-foki li ged
tikber ged tikkawza hsara serja lis-sajd lokali, teqred I-irkaptu tas-sajd u tikkonsma I-gabdiet.
Ghall-kuntrarju tal-kacca protettiva, il-kacca bil-licenzja ma hijiex ristretta ghaz-zoni fejn il-
foki ged jikkawzaw hsara lis-sajd. Hemm kwota tal-kacca. I1-kwota medja tal-kacca ghall-foki
grizi matul il-perjodu ta’ rapportar kienet ta’ 1 692 individwu fis-sena, filwaqt 1i kienet ta’
712-il individwu ghall-Foki komuni u ta’ 346 individwu ghall-Foki tal-anelli. 1l-munizzjon
huwa regolat b’mod strett, il-metodu ta’ qtil uzat irid jikkawza mewta immedjata, jevita
tbatija bla bzonn, u l-kac¢a ghall-foki minn dghajsa tirrikjedi 1i d-dghajsa tibqa’ wiegfa.
Ghaddejja ricerka ghall-izvilupp ta’ taghmir tas-sajd rezistenti ghall-foki. L-Izvezja rrapportat
li I-ghadd ta’ foki kkacc¢jati ghall-protezzjoni tas-settur tas-sajd jirrapprezenta biss sehem
zghir mill-popolazzjoni tal-foki.

I¢-cart ta” hawn taht turi I-ghadd totali ta’ foki kkacc¢jati matul il-perjodu ta’ rapportar mill-
erba’ Stati Membri tal-UE li jawtorizzaw din il-kacca ghall-gestjoni sostenibbli tar-rizorsi tal-
bahar taghhom. Fil-Finlandja u fl-Izvezja, il-kwoti huma stabbiliti ghal stagun tal-kacca u
mhux skont is-sena kalendarja. L-istagun tal-kacca jibda fil-harifa u jintemm is-sena ta’ wara
fir-rebbiegha. Skont id-Direttiva dwar il-Habitats, 1-Istati Membri huma responsabbli ghall-
izgurar li t-tehid ta’ kampjuni ta’ dawn l-ispecijiet, 1i huma elenkati fl-Anness V tad-Direttiva,
ikun kompatibbli mal-fatt li jinzammu fi stat ta’ konservazzjoni favorevoli.



Kacca ghall-foki fl-Istati Membri tal-UE matul il-
perjodu tar-rapportar kollu (f'ghadd ta’ foki)

Fil-Latvja, l-applikazzjonijiet ghall-kacca tal-foki gew ricevuti matul il-perjodu ta’ rapportar,
izda gew michuda. Wara l-approvazzjoni ricenti ta’ pjan ta’ gestjoni tal-foki, il-kacca ta’
ghadd Zghir ta’ Foki grizi adulti hija permessa mill-2023, ghall-prevenzjoni ta’ hsara lis-sajd
meta ma jkun jista’ jinstab 1-ebda metodu alternattiv.

h) Valutazzjoni generali mill-Istati Membri tal-UE

L-Istati Membri ntalbu jipprovdu valutazzjoni generali ta’ tliet aspetti tar-Regolament fit-
territorju taghhom: il-funzjonament tieghu (il-kapacita li jwettaq il-funzjoni regolari tieghu),
I-effikacja (il-kapacita 1i jipprodu¢i rizultat mixtieq) u l-impatt (perezempju, is-suq mibdul
ghall-prodotti mill-foki).

Tmien Stati Membri (il-Bulgarija, il-Kroazja, ir-Repubblika Ceka, 1-Ungerija, I-Irlanda, il-
Litwanja u s-Slovakkja) semmew li ma kien hemm Il-ebda kummer¢ tal-prodotti mill-foki fit-
territorju taghhom matul il-perjodu ta’ rapportar u li ghalhekk ma setghux jivvalutaw il-
funzjonament, I-effettivita u l-impatt tar-Regolament. Hames Stati Membri (il-Germanja, 1-
Italja, il-Lussemburgu, ir-Rumanija u s-Slovenja) ma pprovdew l-ebda valutazzjoni.

Seba’ Stati Membri (I-Awstrija, il-Belgju, id-Danimarka, in-Netherlands, il-Polonja, il-
Portugall u Spanja) iqgisu li r-Regolament huwa adegwat ghall-uzu u li hemm fis-sehh
proceduri fl-awtoritajiet doganali taghhom biex jimplimentawh kif xieraq. Sa issa ma



esperjenzaw |-ebda problema bir-Regolament. In-Netherlands impenja ruhu li jsahhah il-
kooperazzjoni bejn I-awtoritajiet kompetenti tieghu u d-dwana f’dan ir-rigward.

L-Estonja, il-Finlandja, il-Latvja u I-Izvezja jqisu lir-Regolament jiffunzjona tajjeb bhala
mezz ghall-kontroll tal-kummer¢ tal-prodotti mill-foki izda I-impatt tieghu mar lil hinn mill-
ghan mahsub tieghu. Skonthom, il-projbizzjoni kkontribwiet ghall-istat prezenti hazin tas-sajd
kostali u naqqgset b’mod sinifikanti 1-valur tal-foki bhala speci ta’ kac¢ca. Fil-fehma taghhom,
I-inkluzjoni tal-gestjoni tal-popolazzjonijiet tal-foki hija importanti fil-pjanijiet ta’ gestjoni
bbazati fuq I-ckosistema ghall-ilmijiet tal-UE. Huma jsostnu li |-popolazzjonijiet tal-foki
taghhom huma mmonitorjati mill-grib u li I-ghadd Zghir ta’ foki kkac¢jati matul il-perjodu ta’
rapportar kellu impatt kwazi insinifikanti fuq id-dags tal-popolazzjoni u l-istat ta’
konservazzjoni taghhom. Dawn I-Istati Membri jqisu li kacca ghall-foki li titwettaq ghall-
gestjoni sostenibbli tar-rizorsi tal-bahar, b’rispett shih tat-trattament xieraq tal-annimali u billi
jintuzaw il-partijiet kollha tal-annimal magbud minflok ma jintremew, ma ghandhiex tqajjem
thassib morali pubbliku. Skont I-etika tal-ka¢¢a Zvediza, annimal irid jigi kkaé¢é¢jat b’mod
uman u r-rizorsa li tirrizulta ghandha tintuza bis-shih biex il-kacca titqies accettabbli.
Minhabba li 1-kaccaturi tal-foki, wara li jigbru dak li jehtiegu ghall-uzu personali taghhom,
ikollhom jeqirdu jew jarmu din ir-rizorsa siewja, 1-1zvezja thoss li 1-projbizzjoni tmur kontra
din l-etika u taghmel il-kacca ghall-foki ingas attraenti. Dawn I-Istati Membri enfasizzaw i,
sadanittant, iz-zieda fil-popolazzjoni tal-foki qed tikkawza hsara lill-irkaptu u lill-gabdiet tas-
sajd, ged tinfesta I-ispecijiet kollha tal-hut bid-dud tal-foki, filwaqt li jingatlu d-dniefel suwed,
u jingabdu adulti kbar tal-bakkaljaw, tas-salamun, tat-trota tal-bahar u tal-lu¢gji,
b’konsegwenzi ekonomic¢i ghat-turizmu tas-sajd rikreattiv. Sabiex tittaffa s-sitwazzjoni, I-
Izvezja ppromulgat digriet nazzjonali fI-2020, li jipprevedi li, jekk Foka griza ragel li
tikkawza hsara lis-sajd jew lill-akkwakultura tigi kkac¢jata legalment, il-parti ppregudikata
hija intitolata ghal ghajnuna finanzjarja ghall-ipprocessar xieraq tal-karkassa. Fil-Finlandja,
madwar 350-400 sajjied fis-sena huma affettwati minn hsara kkawzata mill-foki. Jista’
jinghata kumpens ghall-kostijiet imgarrba ghas-salvatagg u s-sottomissjoni ta’ karkassi tal-
foki ta’ foki kkacc¢jati b’mod legali f’facilita approvata ghall-qerda. Ma jinghata 1-ebda
kumpens ghall-kac¢¢a nnifisha. L-appogg huwa mahsub biex jinkoraggixxi aktar kacca ghall-
foki, izda 1-Finlandja tqis li t-tnehhija tal-projbizzjoni tal-kummer¢ tal-foki tkun incentiv
sahansitra aktar b’sahhtu. Dan jelimina whkoll il-htiega ghal kumpens u I-kostijiet
amministrattivi relatati.

L-Estonja, il-Finlandja, il-Latvja u I-1zvezja jammettu li I-kummer¢ tal-prodotti mill-foki gatt
ma kien settur kbir b’fatturat ekonomiku sinifikanti. Madankollu, fiz-zoni kostali, il-kummer¢
ghandu l-potenzjal li jikkontribwixxi bhala sors ta’ introjtu u li jrawwem valuri kulturali. It-
tnehhija tal-projbizzjoni tghin biex jigi sfruttat dan il-potenzjal, jinholoq suq nazzjonali u
opportunitajiet ta’ esportazzjoni ghall-prodotti mill-foki, u jizdied il-valur tal-prodotti mill-
foki u anke I-volum tal-importazzjonijiet lejn I-UE mill-komunita Inuit jew minn komunitajiet
indigeni ohra, peress li t-tqeghid fis-suq tal-UE ta’ prodotti mill-foki ma jibgax jitqies b’mod
zbaljat bhala kompletament ipprojbit. Dawn I-Istati Membri jiddikjaraw li bejgh fuq skala
zghira bhala artigjanat mill-komunitajiet lokali fl-UE ghandu jkun permess, sabiex jigu
kkumpensati l-ispejjez tal-kacca u jintwerew il-kreattivita u t-tradizzjonijiet ta’ dawn il-
komunitajiet. Jekk ma jkunx possibbli li titnehha 1-projbizzjoni, I-Estonja, il-Finlandja, il-
Latvja u I-1zvezja jirrakkomandaw li tigi kkunsidrata I-introduzzjoni mill-gdid tal-e¢¢ezzjoni
tal-gestjoni sostenibbli tar-rizorsi tal-bahar ghall-Istati Membri i jinkludu kacca protettiva u
bil-licenzja ghall-foki fil-pjanijiet ta’ gestjoni tal-organizmi selvaggi taghhom. FI-2019, il-
Parlament Zvediz talab lill-gvern biex jahdem lejn tnehhija tal-projbizzjoni jew tal-angas
eccezzjoni ghall-projbizzjoni.

4. Rapport mir-Renju Unit

Ghall-ezercizzju kurrenti, ir-Renju Unit kien ghadu mitlub jipprovdi r-rapport nazzjonali
tieghu lill-Kummissjoni. Il-perjodu ta’ rapportar ghall-Gran Brittanja kien mill-1 ta’ Jannar
2019 sal-31 ta’ Dicembru 2020, li kien it-tmiem tal-perjodu ta’ tranzizzjoni miftichem b’mod
kongunt mill-UE u mir-Renju Unit wara I-hrug tar-Renju Unit mill-UE. Ghar-Renju Unit fir-
rigward tal-Irlanda ta’ Fugq, il-perjodu ta’ rapportar kien l-istess bhal dak ghall-Istati Membri
tal-UE (jigifieri sal-ahhar tal-2022) bis-sahha tal-Qafas ta’ Windsor'’, li jinkludi r-
Regolament dwar il-Foki.

Ghalhekk, 1-elementi ta’ hawn taht applikaw ghall-Gran Brittanja sa tmiem il-perjodu ta’
tranzizzjoni u jkomplu japplikaw fir-Renju Unit u ghalih fir-rigward tal-Irlanda ta’ Fuq.

Ir-Regolamenti dwar il-Prodotti mill-Foki tar-Renju Unit tal-2010 jimplimentaw ir-
Regolament tal-UE. Id-Dhul u d-Dwana, I-Uffi¢¢ju tal-Intern u I-Agenzija tal-Forza tal-
Fruntieri tal-Maesta Tieghu jinghataw struzzjonijiet biex jagixxu f’konformita mal-
legizlazzjoni tal-UE u dik domestika u mal-gwida rilevanti dwar ir-regim tal-foki. ll-processi
huma fis-sehh biex ir-Regolament tal-UE jiffunzjona b’mod effettiv.

Ir-regoli dwar il-penali jinsabu fir-Regolamenti dwar il-Prodotti mill-Foki tal-2010. Kull min
ikun hati ta’ reat jista’ jehel multa li ma tagbizx il-GBP 75 000. L-ammont massimu huwa |-
istess ghall-multi imposti fuq persuni guridi¢i.

Matul il-perjodu ta’ rapportar, ma tqieghed 1-ebda prodott mill-foki fis-suq tar-Renju Unit
skont I-e¢¢ezzjoni tal-komunita “Inuit jew ta” komunitajiet indigeni ohra”.

Ir-Renju Unit irrapporta li ma hemm l-ebda kacca ghall-foki fit-territorju tieghu peress 1i 1-
mammiferi tal-bahar, inkluzi 1-foki, huma protetti skont legizlazzjoni li taghmilha reat li
jingatel, jindarab jew jittiched intenzjonalment kwalunkwe mammiferu selvagg tal-bahar.

5. Rapporti mill-korpi rikonoxxuti

Ghall-ezercizzju kurrenti, il-korpi rikonoxxuti tal-Kanada u ta’ Greenland intalbu jwiegbu
kwestjonarju. Il-perjodu ta’ rapportar kien l-istess bhal dak ghall-Istati Membri tal-UE,
jigifieri mill-1 ta’ Jannar 2019 sal-31 ta’ Dicembru 2022.

a) Dokumenti ta’ attestazzjoni

Id-Dipartiment tas-Sajd u tal-Kacca ta’ Greenland hareg dokumenti ta’ attestazzjoni biex
jakkumpanjaw glud tal-foki minn Foki tal-anelli u minn Foki tat-tip “Harp”, li tqieghdu fis-
suq tal-UE fid-Danimarka u fl-Estonja. I¢-cart ta’ hawn taht turi 1-ghadd ta’ unitajiet ta’ glud
tal-foki importati minn Greenland minn dawn iz-zewg Stati Membri tal-UE matul il-perjodu
ta’ rapportar. Id-Dipartiment tas-Sajd u tal-Kacca ta’ Greenland semma wkoll 1-esportazzjoni
ta’ 281 gilda tal-foki lejn I-1talja u 18-il gilda tal-foki lejn il-Portugall fl-2019, izda dawn 1-
importazzjonijiet ma gewx irrapportati mill-awtoritajiet kompetenti rilevanti tal-UE.

17 Mill-24 ta’ Marzu 2023, bis-sahha tad-Dikjarazzjoni Kongunta Nru 1/2023 tal-Unjoni u tar-Renju Unit fil-
Kumitat Kongunt stabbilit mill-Ftehim dwar il-Hrug tar-Renju Unit tal-Gran Brittanja u I-Irlanda ta’ Fuq mill-
Unjoni Ewropea u mill-Komunita Ewropea tal-Energija Atomika, il-Protokoll dwar I-Irlanda/l-Irlanda ta’ Fuq
ghandu jkun maghruf bhala 1-“Qafas ta’ Windsor”.

Prodotti tal-foki importati minn Greenland u koperti

II-Gvern ta’ Nunavut (il-Kanada) hareg zewg dokumenti ta’ attestazzjoni, f1-2020 biss, biex
jakkumpanja zewg kranji tal-Foka tal-anelli u zewg glud tal-Foka tal-anelli esportati lejn il-
Belgju, kranju tal-foka komplet u b’zewg nejbiet esportati lejn I-ltalja. Dawn I-
importazzjonijiet ma gewx irrapportati mill-awtoritajiet kompetenti rilevanti tal-UE.

II-Gvern tat-Territorji tal-Majjistral tal-Kanada hareg zewg dokumenti ta’ attestazzjoni, fl-
2022 biss, biex jakkumpanja kowt wiehed tal-fer mirqum ghar-Repubblika Ceka u l-istess
ghal Franza. Hawnhekk ghal darba ohra, dawn I-importazzjonijiet ma gewx irrapportati mill-
awtoritajiet kompetenti rilevanti tal-UE.

Il-korp rikonoxxut ta’ Nunavut identifika diversi kwistjonijiet fid-dokumenti ta’ attestazzjoni
u heggeg lill-UE tikkunsidra jekk ikunx accettabbli ghalihom li (1) johorgu certifikat wiehed
ghal glud multipli; (2) johorgu certifikat lill-haddiema tal-artigjanat ta’ Nunavut li jattestaw li
f’xogholhom jintuzaw biss glud tal-foki 1i jirrizultaw mill-kac¢éa li ssir mill-Inuit; (3) ma
jkunux obbligati jispecifikaw 1-isem tal-Istat Membru tal-UE fejn il-prodott se jitqieghed fis-
suqg; u (4) jesploraw mezzi ohra biex tinghata prova tal-origini mill-Inuit ghajr certifikat
fiziku, perezempju timbru li jigi stampat fuq il-glud bis-suf jew tikketti bil-kodi¢i QR u
timbru bbuzzat ’il barra mill-Gvern ta’ Nunavut, li kwazi jkun impossibbli li jigi imitat.

FI-2021, il-Gvern tat-Territorji tal-Majjistral zviluppa Programm ta’ Certifikazzjoni tal-Foki
biex jidentifika I-prodotti mill-foki magbuda mill-ka¢¢aturi Inuit/Inuvialuit u mahduma mill-
Inuit/Inuvialuit/indigeni tat-Territorji tal-Majjistral. Ladarba I-prodott mill-foki jkun komplut,
titwahhal mieghu tikketta ta’ Certifikazzjoni tal-Foki (ara hawn taht).

ll-korp rikonoxxut tat-Territorji tal-Majjistral iqgis li I-glud mill-foki magbuda mill-
Inuit/Inuvialuit fit-Territorji tal-Majjistral ghandhom jigu ¢certifikati awtomatikament u li 1-
UE ghandha tipprovdi appogg finanzjarju jew tekniku ghall-operalizzazzjoni tal-ezenzjoni. Il-
penali ghan-nuqqas ta’ konformita jezistu u s’issa ma kinux mehtiega.

b) Il-kacca ghall-foki taht 1-e¢cezzjoni “Inuit jew ta’ komunitajiet indigeni ohra”

L-Artikolu 3(1) tar-Regolament, kif emendat, jippermetti t-tqeghid fis-suq biss meta I-prodotti
mill-foki jirrizultaw minn kac¢ca li titwettaq tradizzjonalment mill-komunita Inuit jew minn

komunitajiet indigeni ohra, li tikkontribwixxi ghas-sussistenza taghhom, u b’kunsiderazzjoni
xierga tat-trattament xieraq tal-annimali.

F’dan ir-rigward, il-korpi rikonoxxuti semmew li tliet principji ewlenin tal-foki jiggwidaw
lill-Inuit u lill-Inuvialuit: (1) hzin sostenibbli, fejn ir-rizorsi jigu protetti kontra hzin Zejjed u
gestiti biex jinzamm il-post tal-foki fl-ekosistema globali; (2) uzu komplet li bih il-laham
jipprovdi l-ikel, filwaqt li I-glud jintuzaw ghall-hwejjeg u z-zejt huwa sors ghani ta’ acidi
omega-3; u (3) gbid b’mod uman, fejn il-foki jridu jigu ttrattati b’rispett u jigu kkaccjati biss
ghal dak 1i hu mehtieg, u I-qtil innifsu jkun nadif u mghaggel.

c) Ipprocessar tad-data u protezzjoni tad-data personali

It-tliet korpi rikonoxxuti qed juzaw sistema elettronika ghall-iskambju u ghar-registrazzjoni
tad-data li tinsab fid-dokumenti ta’ attestazzjoni. L-ebda wiehed minnhom ma rrapporta
kwistjonijiet relatati mal-protezzjoni tad-data personali fil-mument tal-ipprocessar tad-
dokumenti ta’ attestazzjoni.

d) Informazzjoni permezz ta’ kodi¢i QR

Fuq talba minn Greenland, il-Kummissjoni qablet li tpoggi tikketta tal-kodi¢i QR fuq il-
prodotti mill-foki, bil-hsieb 1i I-konsumaturi jigu informati ahjar dwar l-ezistenza u I-
legittimita tal-ec¢ezzjoni “Inuit jew ta’ komunitajiet indigeni ohra”, u ghall-facilitazzjoni tat-
tqeghid fis-suq tal-UE. Dan il-kodi¢i QR huwa marbut ma’ pagna web®® li tipprovdi
informazzjoni dwar ir-regim tal-UE dwar il-foki.

Great Greenland ged tpoggi kodi¢i QR fuq il-glud tal-foki kollha taghha. L-artigjani lokali, il-
haddiema tas-snajja’ jew id-djar tal-hjata zghar jistghu jzidu l-logo taghhom stess hdejn il-

18 https://environment.ec.europa.eu/topics/nature-and-biodiversity/trade-seal-products_en

kodi¢i QR. Nunavut ghandha kodi¢i QR marbut ma’ informazzjoni dwar l-e¢¢ezzjoni fir-
regim tal-UE dwar il-foki. Il-kodi¢i QR jitqieghed fuq l-oggetti attestati kollha u jkun
disponibbli kif mehtieg mill-haddiema artigjanali u tas-snajja’. Fit-Territorji tal-Majjistral,
jitpogga kodici QR fugq il-prodotti mill-foki maghmula mill-glud dokumentati/certifikati.

e) Valutazzjoni generali mill-korpi rikonoxxuti

ll-korpi rikonoxxuti ntalbu jipprovdu valutazzjoni ta’ tliet aspetti tar-Regolament u I-
ec¢cezzjoni tal-komunita “Inuit jew ta’ komunitajiet indigeni ohra” fuq it-territorju taghhom:
il-funzjonament u l-effettivita tal-ec¢ezzjoni, I-impatt tar-Regolament fuq I-izvilupp
socjoekonomiku tal-komunitajiet Inuit jew ta’ komunitajiet indigeni ohra taghhom, u 1-impatt
fug ir-Regolament fuq il-popolazzjonijiet tal-foki taghhom.

Greenland jirrikonoxxi I-impenn tal-UE i tirrispetta u li tippromwovi d-drittijiet tal-popli
indigeni, inkluz id-dritt li jwettqu liberament l-attivitajiet ekonomi¢i taghhom. Madankollu,
fil-prattika, dawn iqgisu li r-regim tal-UE dwar il-foki ged ikollu effetti negattivi fuq dawn il-
komunitajiet. Huma jqisu li jehtieg li titqajjem sensibilizzazzjoni u li tittejjeb I-informazzjoni
ghac-cittadini Ewropej dwar il-legalita tal-kummerc tal-prodotti mill-foki kkacc¢jati mill-
komunita Inuit jew minn komunitajiet indigeni ohra, u b’dan terga’ tinkiseb il-fidu¢ja tal-
konsumaturi fil-prodotti mill-foki.

Nunavut jikkondividi I-istess opinjoni u jixtieq jissostitwixxi d-dokument ta’ attestazzjoni
b’tikketti zghar b’kodi¢i QR. Nunavut iqis li r-rekwiziti ta’ certifikazzjoni imponew piz u
dizin¢entiv mhux xieraq fuq il-produtturi Inuit u x-xerrejja tal-UE. Nunavut jilqa’ 1-appogg
mill-UE biex iwettaq attivitajiet ta’ sensibilizzazzjoni mal-manifatturi, il-muzewijiet u I-
bejjiegha tal-UE fir-rigward tal-ezistenza u 1-funzjonament tal-ec¢cezzjoni.

Ghat-Territorji tal-Majjistral, il-benefic¢ji diretti tal-e¢cezzjoni tal-Inuit jittejbu bil-gabda jekk
I-UE taqgbel li I-foki kollha li jingabdu mill-Inuit/Inuvialuit fit-Territorji tal-Majjistral jitgiesu
bhala konformi u, ghalhekk, jigu ccertifikati awtomatikament. Il-livell ta’ gbid ta’ sussistenza
baga’ pjuttost konsistenti, u s-suq domestiku u lokali ghall-prodotti mill-foki u I-materja
prima baqa’ b’sahhtu matul I-ahhar ¢iklu ta’ rapportar. Madankollu, is-suq tal-esportazzjoni
kien limitat sa kwazi ma jezistix.

Fi Greenland, il-kacca u Il-kummer¢ ta’ prodotti mill-foki huma ta’ importanza
so¢joekonomika u kulturali fundamentali ghall-komunitajiet Inuit. Fil-perjodu 2019-2022, I-
ghadd ta’ foki mibjugha lil Great Greenland A/S tannery zdied bi kwazi 6 % meta mqabbel
mal-perjodu ta’ rapportar precedenti, izda ghadu ’l boghod mil-livelli ta’ projbizzjoni ta’
gabel I-UE.

L-ghadd totali ta’ foki li jingabdu fi Greenland fil-perjodu 2019-2021 naqas b’6 % meta
mqabbel mal-perjodu ta’ rapportar precedenti. Il-graff ta’ hawn taht turi I-qabdiet ta’ foki fi
Greenland skont I-ispe¢i fl-4 snin tal-perjodu ta’ rapportar. In-numri ma jinkludux I-ahhar 3
xhur tal-2022.

ll-valur tal-glud innegozjati mill-foki tal-anelli, tat-tip “bedlamer” u “saddleback” lill-Great

Greenland Tannery fil-perjodu ta’ rapportar lanqas ma lahaq il-livelli ta’ projbizzjoni ta’ qabel
I-UE.

II-Ministeru tas-Sajd u tal-Kacca ta” Greenland iqajjem dubji dwar il-hsieb wara r-regim dwar
il-foki u jinnota li I-kacca sostenibbli ghall-foki b’rispett shih tat-trattament xieraq tal-
annimali kienet tkun possibbli minghajru. II-Ministeru huwa mhasseb dwar il-fatt li ma
twettget l-ebda valutazzjoni minn qabel, inkluz dwar it-thassib rikonoxxut tac¢-c¢ittadini
Ewropej tal-lum bhala 1-gustifikazzjoni bazika ghar-Regolament, u dwar modi possibbli li
huma angas restrittivi fil-kummer¢ biex jigi indirizzat it-thassib potenzjali. II-Ministeru huwa
mhasseb ukoll dwar il-fatt li r-regim tal-UE dwar il-foki, anke bl-ec¢ezzjoni tal-Inuit, ma
huwiex ged jissodisfa I-kuncett ta’ Ekonomija Blu li I-UE tappogga fl-aspetti kollha tal-uzu
sostenibbli tar-rizorsi hajjin, minbarra l-ispecijiet tal-foki.

F’Nunavut u fit-Territorji tal-Majjistral, il-gbid matul is-sena kollha, il-konsum, id-disinn u |-
bejgh tal-prodotti mill-foki huma komponent li ilu jezisti zmien twil tal-espressjoni kulturali u
tal-ghajxien ekonomiku tas-so¢jeta tal-Inuit/Inuvialuit. Hlum il-gurnata I-komunita tal-
Inuit/Inuvialuit tiddependi fuq il-foki ghas-sigurta alimentari u l-introjtu f’territorju bl-oghla
prezzijiet fuq I-ikel li jinxtara mill-hwienet u b’opportunitajiet ta’ impjiegi limitati. L-
Inuit/Inuvialuit jikkummerc¢jalizzaw fil-bicca 1-kbira I-prodotti mill-foki taghhom lokalment u
ma jesportawhomx lejn I-UE. Ir-ragunijiet primarji jinkludu 1-biza’ li jiksru r-regim tal-UE
dwar il-foki, l-ostakoli ghall-kummer¢ li rrizultaw mill-projbizzjoni nnifisha (telf ta’ interess
mix-Xerrejja, nuqqas ta’ rabtiet ma’ xerrejja potenzjali), 1-ebda esperjenza fil-kummerc
internazzjonali, u konfuzjoni dwar ic-cCertifikazzjoni ta’ glud bis-suf meta mqgabbla ma’
prodotti minn glud bis-suf i¢certifikati. Sa issa, ir-Regolament ma kellux impatt pozittiv fuq 1-
izvilupp so¢joekonomiku tal-Inuit/Inuvialuit.  Ir-regim tal-UE dwar il-foki fetah
opportunitajiet, izda jitqies bhala attivita ssorveljata.

Skont Nunavut u t-Territorji tal-Majjistral, ma kien hemm l-ebda impatt fuq il-
popolazzjonijiet tal-foki b’rizultat tar-Regolament, u din l-ec¢ezzjoni lanqas ma zdiedet il-

gbid taghhom. I1-gbid kien u jkompli jitwettaq skont ir-regolamenti dwar il-gbid u I-valuri tal-
komunita Inuit/Inuvialuit.

6) Konkluzjoni

Ir-Regolament jidher li jahdem tajjeb fil-prevenzjoni tat-tqeghid fis-suq tal-UE ta’ prodotti
mill-foki mhux koperti mill-e¢¢ezzjoni tal-komunita “Inuit jew ta’ komunitajiet indigeni
ohra”. L-Istati Membri stabbilew penali f’kaz ta’ ksur, izda ghadhom ma imponew I-ebda
penali. Il-Belgju biss irrapporta importazzjonijiet mhux konformi, li twaqqfu fid-dwana
tieghu.

Kif diga esprimew fir-rapporti precedenti taghhom, I-Istati Membri tal-UE tal-Bahar Baltiku
jilgghu d-dhul mill-gdid tal-e¢cezzjoni ta’ “gestjoni sostenibbli tar-rizorsi tal-bahar”, li
tnehhiet f1-2015 biex ir-Regolament isir konformi ma’ de¢izjoni tal-Organizzazzjoni Dinjija
tal-Kummer¢. Huma jqisu li 1-projbizzjoni ghandha impatti so¢joekonomi¢i negattivi fl-Istati
Membri tal-UE tal-Bahar Baltiku.

Il-korpi rikonoxxuti fil-Kanada jgisu li r-Regolament fl-UE huwa meqjus bhala projbizzjoni
totali fuq il-kummer¢ tal-prodotti mill-foki, li I-ec¢ezzjoni tal-komunita “Inuit jew ta’
komunitajiet indigeni ohra” ma hijiex maghrufa bizzejjed fI-UE, u li dan ghandu impatt fuq I-
izvilupp ekonomiku tal-komunitajiet Inuit/Inuvialuit taghhom. L-esportazzjonijiet ta’ prodotti
mill-foki mill-Kanada lejn I-UE huma insinifikanti. Greenland ikompli jesporta I-prodotti
mill-foki lejn I-UE, l-aktar lejn id-Danimarka. Ghadd zghir ta’ importazzjonijiet minn
Greenland u mill-Kanada ma gewx irrapportati mill-awtoritajiet kompetenti rilevanti tal-UE.

FI-2024, il-Kummissjoni se tniedi evalwazzjoni tar-Regolament dwar il-Kummer¢ tal-Prodotti
mill-Foki u tad-Direttiva dwar il-Friegh tal-Foki biex tivvaluta I-funzjonament, I-effettivita u
I-impatt taghhom skont l-objettivi taghhom, u jekk ghadhomx adegwati ghall-uzu. Dan se
jinvolvi valutazzjoni tal-impatt soc¢joekonomiku taghhom u tal-impatt taghhom fuq il-
popolazzjonijiet tal-foki. Abbazi tas-sejbiet tal-evalwazzjoni, il-Kummissjoni se tikkunsidra
jekk humiex mehtiega aktar mizuri.

